
Ди къуэш республикэхэм

2022 гъэм и япэ илъэс 
ныкъуэм цIыхухэм яIэ-
рыхьэну газетхэмрэ 
журналхэмрэ Iэ щы-
щIадз зэманыр иухащ. 

«Адыгэ псалъэ» га зе-
тыр зыIэрыхьэну  хуей- 
хэм хъыбар фыдогъа-
щIэ - мэлыжьыхьым 
(ап релым) къы щы щIэ-
дзауэ ар къевгъэхьын 
папщIэ Iэ щыщIэвдз 
 хъу нущ Урысей  пощ тым 
и дэтхэнэ IуэхущIапIэми.

Мази 3-м «Адыгэ пса-
лъэ» газетым и уасэщ:

унэм ныфхуахьыну 
фыхуеймэ - сом 362-рэ 
кIэ пIейкIэ 40-рэщ;

фэ езым пощтым 
къыщыфщтэжынумэ - 
сом 330-рэщ.

Вы  ныш  нэхърэ - нэщхъыфIэ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Махуэгъэпс

Дунейм 
щыхъыбархэр

ДифI  догъэлъапIэ

Урысейм къытракъузэ 

Урысейм и дзэхэр Украи-
нэм зэрихьар ямыдэу къэ-
рал куэд къэуващ, щхьэж 
нэхъ ткIийуэ къилъытэ те-
къузэныгъэхэр къытхуа-
гъэуву. АбыкIи зэфIагъэ-
кIынукъым.

ПСАЛЪЭМ папщIэ, Уры-
сейм и кхъухьлъатэхэр Ев-
ропэ зэгухьэныгъэм хыхьэ 
къэралхэм ирамыгъэхьэну 
мазаем и 27-м къыхилъ-
хьащ Еврокомиссэм и уна-
фэщI Урсулэ фон дер Ля-
йен. 

«Дэ ди уэгум урысхэр 
къид гъэхьэнукъым. Уры-
сейм епха сыт хуэдэ кхъухь-
лъа тэхэми - езым ейми, абы 
игъэлажьэми, и унафэ зы-
хэлъ дэтхэнэми - ди гъу-
напкъэ хэр къызэпедгъэуп-
щIы нукъым. Ахэр Европэ зэ-
гухьэныгъэм хыхьэ къэрал-
хэм къыщетIысэхи, и 

«Математикхэм яхэтмэ, абыхэм я нэ-
хъыфIхэм ящыщщ, механикхэм епса-
лъэмэ, зи гупсысэ куп щIафIэхэм щIэ-
дэIухэм халъытэ, инженер-ухуа кIуэхэм 
яхуэзамэ, зи пщIэр лъагэ IэщIагъэлIщ», - 
ап хуэдэу хужаIэ лъэпкъ щIэ ныгъэм и 
зыужьыныгъэм хэлъхьэныгъэ ин хуэ зы-
щIа, техникэ щIэныгъэхэм я доктор,                
УФ-м щIэныгъэмрэ техникэмкIэ щIыхь 
зиIэ и лэжьакIуэ, КъБР-м щIэныгъэмкIэ 
щIыхь зиIэ и лэжьакIуэ, КъБКъУ-м и 
 профессор Къулътырбей Хъусен Пщы-
мырзэ и  къуэм. ЦIыху зэпIэ зэ ры тым, зи 
Iуэху зехьэкIэкIи дуней тетыкIэкIи екIум, 
щIэныгъэм япэ лъэба къуэхэр щызыч 
щIалэгъуа лэм я егъэджакIуэ IэкIуэ лъа-
кIуэм, унэтIакIуэ Iущым и гъащIэ куп-
щIафIэр куэ дым я щапхъэщ, гъуэгугъэ-
лъагъуэщ. Къулътырбейр пщIэшхуэ зы-
хуащI  нэхъыжьыфIщ, чэнджэщэ гъуфIщ, 
гъэсакIуэ щып  къэщ. Нобэ, гъатхэ-                          
пэм и 1-м, илъэс 80 ирокъу Къулътырбей 
Хъусен и ныбжьыр, апхуэдэуи илъэс 55-
рэ мэхъу ар щIэныгъэ-къэхутэныгъэ, 
егъэ джэныгъэ-гъэсэныгъэ IэнатIэхэм 
зэрыпэрытрэ.

ДЗЭЛЫКЪУЭ куейм хыхьэ Шордакъ 
 къуажэм 1942 гъэм и гъатхэпэм къыщалъ-
хуащ Къулътырбейр. Зи адэр Хэку за-
уэшхуэм хэкIуэда щIалэ цIыкIур пхы кIыфащ 
а  зэман  хьэлъэми абы къы кIэ лъыкIуа 
илъэс гугъу сы гъу хэми епхауэ щыта лъэ-
пощхьэпохэм. И сабиигъуэр апхуэдэу тын-
шыгъуэ имыIэу екIуэкIами, гъащIэм хуиIэ 
гукъыдэжыр ихъумэфащ щIа лэщIэм. Ку-
рыт школыр дыщэ медалкIэ къиуха нэужь, 
еджэным хуэнэ хъуеиншэ щIалэщIэр 
 щIэ тIыс хьащ КъБКъУ-м и ин женер-техникэ 
факультетым икIи ари ехъулIэныгъэкIэ 
 къиу хащ. IэщIагъэлI ныб жьы щIэм щалъхуа 
щIыпIэм къигъэзэжащ икIи ухуакIуэ, 
 мэ къумэш IэнатIэхэм мас теру, инженер 
 нэхъыщхьэу илъэс зытIущкIэ щылэ жьауэ, 
 университетым игъэ зэжащ, бгъэдэлъ щIэ-
ныгъэм адэкIэ хигъэхъуэну, и IэщIагъэм 
 нэхъ куууэ хуе джэну. Ар щIэтIысхьащ 
 Москва къэрал ухуакIуэ университетым и 
аспиранту рэм. 1973 гъэм еджэныр  къиу- 
хащ икIи къыкIэлъыкIуэ илъэсым ехъу-
лIэныгъэкIэ пхи гъэкIащ и кандидат диссер-
тацэри.

Зэ  фIэ кIышхуэ зыбгъэдэлъу къалъыта 
щIэ ныгъэлIыр 1979 гъэм ягъэуващ 
 КъБКъУ-м и инженер-тех никэ факульте-
тым и декану. А IэнатIэм ар пэрытащ  илъэси 
10-м щIигъукIэ, ир и гъэ фIакIуэу, лэжьэ кIэ-
щIэ мардэхэр егъэджэныгъэ-гъэ  сэныгъэ 
Iуэхум хилъхьэу. Ап хуэдэ дыдэу унафэщI 
 Iэ кIуэлъакIуэу абы зыкъигъэ лъэгъуащ 1995 
- 1999 гъэхэм университетым и юридическэ 
факультетым и декану щыщытами.

ЖыпIэнурамэ, республикэр зэрыгушхуэ 
еджапIэ  нэхъыщхьэр ефIэкIуэным Къулъ-
тырбейм лэжьыгъэш хуэ ирихьэлIащ. Абы и 
жэрдэмкIэ университетым къы щызэIуа хащ 
кафедрэщIэ зыбжанэ, абы и аспиранту- 
рэм иIэ унэтIыныгъэхэми заужьащ. Ар 
илъэс зыбжанэкIэ хэтащ КъБКъУ-м дис-
сертацэхэр щыпхагъэкI     и советым, абы и 
IэнатIэхэм ящыщ зым и унафэр щы-
IэщIэлъаи щыIэу. 2008 гъэ лъандэрэ 
 Къулътырбейр  хэтащ Ростов къэрал ухуа-
кIуэ университетым кандидат, доктор дис-
сертацэхэр щыкIуэцIрагъэкI и советым. 
Апхуэдэу Къулътырбейм и фIыгъэкIэ уни-
верситетым мызэ-мытIэу къыщы зэ ра-
гъэпэщащ икIи къы зы хуэтыншэу щра-
гъэкIуэкIащ къэралпсо щIэныгъэ конфе-
ренцхэр. Абыхэм кърагъэб лагъэрт щIэ-
ныгъэлI цIэ ры Iуэхэри а гъуэгум теувагъащIэ 
къэхутакIуэ ныбжьы- щIэ хэри. УнэтIакIуэ 
щыпкъэр езыри жыджэру ядолажьэ щIэны-
гъэм хыхьа къудей щIалэгъуалэм, ахэр 
къэху тэныгъэщIэхэм тригъэгуш хуэу. Абы и 
унафэм щIэту ягъэхьэзыращ икIи пхагъэ-
кIащ кандидат диссертацэ зыбжанэ. Къулъ-
тырбейм къызэрилъытэмкIэ, иджы рей 
 инженерым щIэныгъэ куу бгъэдэлъын 
 хуейщ, итIанэщ ущылъэщIыхьэфынур 
 махуэ къэс щIэ гуэр къызыхыхьэ щIэны-
гъэмрэ техникэмрэ. Апхуэдэ зэ фIэкIхэр зи-
Iэ щIэблэ егъэ джэ нымкIи щIэныгъэлIым 
лъэкI къигъанэркъым. Еджа гъэшхуэр япы-
щIащ Кавказ Ищхъэрэ федеральнэ уни-
верситетым. Ар а еджапIэ нэхъыщхьэм и 
щIэныгъэ лэжьакIуэ па жэ хэм ящыщщ.

- Зыпэрыт сыт хуэдэ Iэ натIэми жэуаплы-
ныгъэ лъагэр щызыхэзыщIэ, ар езы гъэ-
фIакIуэ, дзыхь къыхуащI Iуэхур ныкъусаны-
гъэншэу зэфIэзыгъэкI, абы игури и псэри 
хэзылъхьэ IэщIагъэлI къызэрымыкIуэщ 
Къулъ тырбей Хъусен. Еджагъэш хуэм хэлъ-
хьэныгъэ инхэр  хуищIащ ди университе -       
тым зыIэригъэхьа ехъу лIэныгъэхэм. Ап-

XIX лIэщIыгъуэм псэуа, дуней 
псом щыцIэрыIуэ бзэщIэныгъэлI 
икIи гупсысакIуэ Гумбольдт Виль-
гельм итхыгъат: «Бзэм псалъэ 
щэщIрэ тхурэ фIэкIа хэмытми, ар 
хъугъуэфIыгъуэшхуэщ, цIыхур 
зэрыбауэ хьэуам зэрыхуэны-
къуэм хуэдэу зэрыщIылъэу абы 
хуэныкъуэу».

ЗЫ бзэ щыIэу къыщIэкIынкъым 
дуней лъагъукIэ хэха зимыIэ. Зым 
къиIуатэр адрейм пищэ къыпщы-
хъуу, жыIэкIэр псэлъэкIэм хуокIуэ, 
псэлъэкIэм зиIуатэурэ, бзэ пыу-
хыкIауэ зишэщIыурэ цIыху лъэп-
къыр зэпещIэ. Бзэхэм ябгъэдэлъ 
хьэ лэмэтагъхэр щылъагъун хуейр 
 абы хэм я уней щхьэхуэныгъэхэр 
арауэ къыщIэкIынкъым, атIэ 
лъэпкъ  гупсысэкIэр къызэрыхэ-
щыр, ар зи анэдэлъхубзэм дунейм 
и ухуэкIэмрэ и зэхэтыкIэмрэ зэ-
рилъагъу щIыкIэр къызэриIуатэра-
гъэнущ. Бзэм и лъапIэныгъэм 
нэмыщI,  и  дахагъи  щыIэщ:  ар 
екIуу щыбгъэIэкIуэлъакIуэрщ, пса-
лъэ къэс и увыпIэр нахуэрэ къы-
лъыс щIыпIэм щыту къыщыб-
гъэIурщ, псалъэхэр зэгущу зэ ры-
зэбгъэкIэсырщ, гупсысэр лантIэу 
зэ рызэпыпщIэрщ.

Къэбэрдей-Балъкъэрым Вэро-
къуэ Владимир и цIэр зэрихьэу 
щыIэ ЩэнхабзэмкIэ фондым абы       
и лъэныкъуэкIэ хуабжьу гъэщIэ-
гъуэну икIи гуимыхужу иджыбла -
гъэ щекIуэкIащ «Си бзэ, си псэ» 
зыфIаща зэхуэс дахэр. ФIэщыгъэм 
къызэрыхэщщи, ар теухуат Анэ-
дэлъхубзэхэм я дунейпсо махуэм. 
ЗэIущIэр ягъэдэхащ икIи гъэщIэ-
гъуэну ирагъэкIуэкIащ ди щIына-
лъэм щыпсэу лъэпкъхэм я хасэ-
хэмрэ щэнхабзэ центрхэмрэ я лэ-
жьакIуэхэм, уэрэджыIакIуэхэм, 
къэ факIуэхэм.

КъызэгъэпэщакIуэхэм къыхалъ-
хьа Iуэхур даIыгъыну махуэщIым 

Урысейм и Суд прис-
тавхэм я федеральнэ 
 къу лыкъущIапIэм и уп-
рав ленэу КъБР-м щы-
Iэмрэ Урысей МВД-м 
транспортым щиIэ Нал-
шык линейнэ къудамэм-
рэ зэщIыгъуу ирагъэ-
кIуэкIащ «ЩIыхуэ птелъ-
мэ къащIэ» акцэр.

«НАЛШЫК» аэропор-
тымрэ Къэбэрдей-Балъ-
къэ рым и щыхьэрым и 
 гъущI  гъуэгу вокзалымрэ 
къэсахэм суд приставхэм 
чэнджэщ иратащ Урысей 
ФССП-м и электрон Iэмал-
хэр къагъэсэбэп зэрыхъу-
нум ехьэлIауэ.

Акцэр щекIуэкIым ма-
фIэгухэмрэ кхъухьлъатэ-
хэмрэ иризекIуэхэм ящы-
щу 100-м щIигъум къа-
щIащ  щIы хуэ и лъэны-
къуэкIэ я Iуэху зыIутыр, 
зытелъхэм  гурагъэIуащ 
ахэр зэры зытрагъэ кIы-
жыну щыIэ Iэмалхэри.

Урысейм и Суд пристав-
хэм я федеральнэ къу-
лыкъум и управленэу 
 КъБР-м щыIэм фигу къе-
гъэкIыж щIыхуэ зытелъхэм 
ятеухуа хъыбархэм, ар 
егъэп шы ны жыным ехьэ-

Адыгэхэм Урыху зыху-
жытIэ, осетинхэм ящыщу 
дигорхэм - Ираф, иронхэм 
Араф цIэхэмкIэ зэхацIы-
хукI псыр зи щIыналъэр 
зэпылъ республикэхэу 
Осетие Ищхъэрэ - Алани-
емрэ Къэбэрдей -  Балъ-
къэрымрэ щожэх. 

ЗИ гугъу тщIы псышхуэм, 
псори зэхэту, километри 
130-м нэблагъэ и кIы-
хьагъщ. Ар Александровс-
кэ станицэм деж Тэрч щы-
холъэдэж, тепхъэ зыщи -
щIауэ. Кавказ Шытх Нэ-
хъыщхьэм ищхъэрэкIэ 
 гъэза и мылылъэхэм къы-
щы жьэ. Къуршхэм хуаб-
жьагъыу къыщищтэр ины-
щэщ - зы секундэм метри 
5-м  нэб лагъэ а щIыпIэхэм 
къы щы зэренэкI. Ищхьэхэм-
кIэ къы щыхэлъадэ псыхэм 
я нэхъ инщ Хъазнидон (ады-
гэ хэм Хъырзынэпс хужаIэ), 
Би лагидон, Хъаресидон, 
Караугомдон, Танадон, Ай-
гамута, Сонгутидон сымэ. 
Мы хэр псори нобэр къыз-
дэсым бдзэжьей лIэпкъы-
гъуэу пащIапцIэм, бдза-
фэм, къуэлэным, бдзэгейм, 
нэгъуэщIхэми я кIуапIэщ.  

З э р ы г у р ы I у э г ъу э щ и , 
 Уры ху псыр щежэх тIуащIэм 
и нэхъ дахапIэр Осетием и 
 къуршылъэ щIыпIэхэращ 
зыхуэзэр. Абдежым кило-
метр 50-м нэблагъэ щи-
кIыхьагъщ, зыдэт къуэм  и 
бгъуагъыр, зэми метри         
100-м фIэмыкIыу щызэвы-
щэщ, мыдрейхэм дежи ки-
лометр ныкъуэм ны зэ -                    
ры хьэсыну щызэкIэщIо-
кIуэ тыж. Ны джэм къедза     
Iэ шэлъашэм зизыгуэша 
 къуа жэ хэм языныкъуэр 
бгыщ хьэхэм кIэрысщи, 
укъы щыхутэныр икъукIэ 
 нэгузыужьщ. 

ЩIыуэпсым и 
фэеплъ телъыджэ

Осетие Ищхъэрэ - Ала-
нием «Ираф» зи фIэщыгъэ 
и районым и къуажащхьэ 
Шэгуолэ ипщэкIэ къы щы-

Псалъэм узэрызэбгъэдиш хуэдизкIэ узэбгъэдешэ
кърихьэлIащ Кавказ Ищхъэрэм 
 гъуазджэхэмкIэ и институтым и 
профессор, макъамэ гъуазджэмрэ 
дирижёр IуэхухэмкIэ кафедрэм и 
унафэщI, УФ-м и цIыхубэ артист- 
кэ, КъБР-м и Къэрал саугъэтыр зы-
хуагъэфэща Гъэсашэ Наталье, 
 УФ-м щIыхь зиIэ и артисткэ, Къэ-
рэшей-Шэрджэс Республикэм и 
цIыхубэ артисткэ Таукеновэ Гали-
нэ, КъБР-м и Жылагъуэ палатэм 
жылагъуэ Iуэхухэмрэ къэрал хаб-
зэхэр къызэпымыудынымкIэ и къу-
дамэм и унафэщI Канунников 
 Владимир, Къэбэрдей-Балъкъэ-
рым къы щыдэкI лъэпкъ газетхэм, 
радиомрэ телевиденэмрэ я лIы-
кIуэхэр, нэгъуэщIхэри.

Лъэпкъ фондым и унафэщI Мэ-
къуауэ Лиуазэ зэIущIэр къыщызэ-
Iуихым зэрыжиIамкIэ, ирагъэкIуэкI 
Iуэхухэм жыджэру хэтщ ди щIына-
лъэм щылажьэ лъэпкъ-щэнхабзэ 
центру 12, жылагъуэ зэгухьэныгъэу 
5. Ахэр диаспорэкIэ зэджэхэм 
 ящыщу къалъытэ, сыт щхьэкIэ 
жыпIэмэ зыщыщ лъэпкъым и нэ-
хъыбэр е Урысейм и щIыналъэ 
пыухыкIа гуэрым щопсэу, е къэра-
лыгъуэ щхьэхуэ яIэу дунейм тетщ. 
ЗэрымащIэм къыхэкIыу, бзэр яфIэ-
кIуэдынкIэ, хабзэхэр яIэщIэхункIэ 
шынагъэ яIэщ.

«КIуэ пэтми цIыкIу хъу дунейм 
 хэ мыкIуэдэжын щхьэкIэ, лъэпкъ 
 центрхэр зи ужь итыр я хъугъуэфIы-
гъуэхэр зэрахъумэн Iэмалхэрщ: 
щIэх-щIэхыурэ гъэлъэгъуэныгъэхэр 
къызэрагъэпэщ, зэхуэсхэр ира-
гъэкIуэкI, псапащIэ зэIущIэхэр зэха-
шэ. Ауэ сыт хуэдэ Iуэхуми я нэхъыщ-
хьэу къанэр зы гуращэрщ - анэ-
дэлъ хубзэр къащIэхъуэ щIэблэм 
яIурылъу къэгъэтэджынырщ, - 
 жи ащ Мэкъуауэ Лиуазэ. - ЖыIэн 
 хуейщ, зэгухьэныгъэхэм къалэн 
 зыщащIыжа а Iуэхугъуэшхуэм 
 мыбзаджэу зэрыпэлъэщыр. Къы-
хэб гъэщыну ирикъунщ 2021 гъэм 

къриубыдэу, дунейр пандемием 
зэриIыгъым щхьэкIи къэмынэу, 
лъэпкъ центрхэм зэхыхьэ 45-м 
 щIигъу зэрырагъэкIуэкIар. Ара-
гъэнущ ди гугъуехьхэр гулъытэн- 
шэ щIэмыхъуар. КъБР-м Лъэпкъ 
Iуэхухэмрэ жылагъуэ проектхэмкIэ 
и министерствэм и щытхъу тхы-
лъымрэ саугъэтымрэ къытхуа-
гъэфэщащ, «Жылагъуэ зэгухьэ-
ныгъэ нэхъыфI дыдэ» цIэ лъапIэри 
къытфIащащ. Ар псоми ди зэхуэ-      
дэ ехъулIэныгъэщ. Нобэрей ма-
хуэри иджыри къыздэсым едгъэ-
кIуэкIа лэжьыгъэм къыпызыщэщ - 
ди щIыналъэм щыпсэу лъэпкъхэм       
я бзэм дедэIуэнущ, икIи сыт хуэ-        
диз зэщхьэщыкIыныгъэ димыIэ-
ми, дызытепсэлъыхьынур зыщ - ду-
нейм и дахагъэр къызэрытIуатэ ди 
анэм и бзэрщ».

АдэкIэ псалъэр зрата Канунни-
ков Владимир зэIущIэм кърихьэ-
лIахэм гу лъаригъэтащ махуэщIым 
цIыхушхуэ къызэреблэгъам, гуп-гу-
пурэ я анэбзэкIэ зэрыпсалъэм. 
«Нобэрей зэIущIэм сыхоплъэри, - 
жиIащ нэхъыжьым, - си цIыкIу-
щхьэр сигу къызогъэкIыж. Ди хьэб-
лэм лъэпкъ зэмылIэужьыгъуэхэр 
щып сэурт. Щхьэж и бзэкIэ псалъэу, 
щ хьэж и хабзэ зэрихьэу. Хамэ са-
бий къытхэттэкъым, хэт и унэ ди-
хьами, абы дакъыхэхъухьам хуэдэу 
къытхущытт. Зыр зым дыщыукIы-
тэу, зым и губгъэн къызэрыдмы-
лэжьынум дыхущIэкъурт. Сыт хуэ-
дизу дымыдырийпсырийми, мар-
дэр зыхэтщIэу дыщытт. ГъэщIэ-
гъуэн ращи, ущиери гъэсэныгъэри 
зэре кIуэ кIыр а псор щызэхэтх уна-
гъуэм и анэдэлъхубзэрт. Ди деж 
къэ кIуамэ, урысыбзэт, гъунэгъухэм 
я унагъуэ дихьамэ - адыгэбзэт. Уры-
сыбзэри адыгэбзэри си зэхуэдэу, 
тIумкIи дыпсалъэу дыкъэхъуащ. 
ЖыIэн хуейщ а щытыкIэм бей 
дызэрищIар - зы бзэ гуэр щызэб-
гъащIэкIэ, абы ирипсалъэ лъэп-

къым и хабзэри къыумыщтэнкIэ 
 Iэмал иIэкъым. Адыгэ Хабзэри    
урыс дуней тетыкIэри ди зэхуэдэу 
дыкъэтэджащ. Зы бзэ пщIэмэ, зы 
цIыху уриуасэщ, бзитI пщIэмэ, 
апхуэдиз цIыху уриуасэщ, зэвгъа-
щIэ, зыщывмыгъэгъупщэ, пщIэ 
хуэфщI, фхъумэ фи анэбзэр».

Канунниковым и псалъэр зэ-
фIэкIа нэужь, Гъэсашэ Натальерэ 
Таукеновэ Галинэрэ я гъэсэнхэм 
адыгэ макъамэмрэ уэрэд гъуаз-
джэмрэ я фIыпIэм хабжэ уэрэд 
цIэрыIуэхэр адыгэбзэрэ балъкъэ-
рыбзэкIэ къагъэIуащ, щысхэр 
 къыдахьэхыу, едаIуэхэр къы зэ-
щIиIэтэу. Пшыхьыр зыгъэдэха уэ-
рэджыIакIуэ ныбжьыщIэхэр зыхуэ-
Iэзэр пшыналъэм и закъуэтэкъым, 
ди лъэпкъыбзэхэмкIэ зэкIэлъагъэ-
кIуа хъуэхъубзэхэри гум итIысхьэ 
псалъэхэм къахэщыпыкIа хъуат.

УэрэджыIакIуэ ныбжьыщIэхэм 
яужькIэ, чэзууэрэ утыкум къихьащ 
«Сябры» белорус центрым, «Ва-
тан» тырку-месхет зэгухьэныгъэм, 
«Туган-тел» лъэпкъ хасэм, «Днип-
ро» украин щэнхабзэ зэхуэсым, 
«Апсны» жылагъуэ зэгухьэныгъэм, 
«Чаваш» щэнхабзэ центрым, «Ны-
хас» осетин центрым я лIыкIуэхэр.

Щхьэж и бзэрэ и щэнхабзэкIэ 
 утыкур зыгъэбжьыфIа жылагъуэ 
зэгу хьэныгъэхэм къагъэлъэгъуащ 
щып сэу щIыналъэм хуаIэ лъагъу-
ны гъэри. ЗэIущIэр и кIэм щынэбла-
гъэм, зэгъусэу «ФIэхъус узох, Къэ-
бэрдей-Балъкъэр» уэрэд цIэрыIуэр 
зэдыжаIэжащ.

Бзэр псэунущ абы ирипсэлъэнрэ 
ар зезыхьэнрэ щыIэху. Бзэр - пса-
лъэщ. Псалъэр - Iэщэщ. Псалъэм, 
узэрызэбгъэдишым хуэдэу, узэб-
гъэдишэни лъэкIынущи, абы и лъэ-
ныкъуэкIэ хуэгъэкъаруунур зыхуэ-
дизыр екIуэкIа пшыхьым къигъэ-
лъэгъуащ.

ШУРДЫМ  Динэ.

Псыхъуэ-ныджэу Урыхужь
сыр Ахъсэрисарщ. Абы и 
«пщэдыкъ» къыдэсыр мы 
зэманым ныкъуэбгынэ 
 хъуа, мэзпыупщIхэм я жы-
лэ цIыкIуу щыта Къа-                 
лы хъущ. АдэкIэ, тIэкIу 
узэры фIэ кIыу, и щIэдза-
пIэщ Урыхужь Къырылъэ 
шытхым лIэщIыгъуэкIэрэ 
щыпхиугъуэныкIа мывэ 
 къуэкIий куум. Мы тхыгъэр 
зытх сэ абдежым мызэ-
мытIэу сыкъыщыхутащи, 
щыхьэт сытехъуэфынущ, 
жьанэ  тIуащIэм япэу 
дэплъэ дэтхэнэми зэры мы-
щIэкIэ гущ тэ имыщIынкIэ 
Iэмал зэ ри мыIэм, апхуэди-
зу ар  куущ, зэвыщэщ, Iэуэ-
лъауэшхуэ иригъэщIу шы-
на гъуэщи. 

ЗэдыгуаупсыкIа фIэкIа 
умыщIэну захуабзэу зэдех 
бгы нэпкъыжьитIым къа-
гъэщIащ километритху 
 хуэдиз зи кIыхьагъын, метр 
70-м нэблагъэ зи кууагъын 
дурэш абрагъуэр. Къи-
мыдэкIэри, мы щIыпIэр и 
куэбжэщ, и дыхьэпIэщ Кав-
каз псом щынэхъ уардэу, 
щынэхъ бгъуфIэу, щынэхъ 
инхэм ящыщу къалъытэ 
«Дигор» тIуащIэм. Абы и 
пэщIэдзэ и зэвыпIэ дыдэм, 
зыгуэрхэм ягу къэкIри, 
псым иризэпрыкIыфын 
 папщIэ, мывэ гъэжам къы-
хащIыкIа лъэмыж быдэ 
тралъхьащ. ЗыплъыхьакIуэ 
къакIуэхэри щIыпIэрысхэри 
а зэпрыкIыпIэм (къызыха-
хар уэ къащIэ!) «Iиблис лъэ-
мыжкIэ» (осетинхэр «Ах-
синдти хед»-кIэ) йоджэ.   

Ауэ щыхъукIи къыте- 
дгъэ зэжу къыхыдогъэщри, 
пфIэ гъэщIэгъуэн хъурэ а 
лъэмыжым утеувэрэ уеп-
лъыхмэ, мывэ хьэкхъуа-
фэр и теплъэу, зэхуэзэвыб-
зэу зэшэлIа къырыжьи-
тIым я лъабжьэ дыдэм 
 зы щы зы хъунщIэ псы Iэу-
бы ды пIэн шэм укIэлъып-
лъыныр псэр зыгъэхьэш-
кIурашкIуэщ, щIыфэр зы-
гъэт хытхщ, зыгъэкIылщ. 

Мы щIыпIэм и зэхэу-
хуэнэкIэр гъэщIэгъуэны -
щэу зэрыщытым къыхэ-

кIыу, Урыху псыхъуэм и 
бгъу запIэу «Дигор жьанэ» 
зыфIащар 2008 гъэм 
щIыуэп сым и фэеплъ те-
лъыджэхэм ящыщ зыуэ 
 къалъытащ.

ЗэвыпIэм уфIэкIмэ, Ма-
цIутIэ лъапэрытым уохьэ. 
Абдежым бгыхэр нэхъ 
щызэкIэщIокIуэт, тIуащIэри 
Iэхуитлъэхуит щохъу.

    Зэреджэм теухуауэ
 
ПСЫМ и цIэр къызыте-

хъукIам ехьэлIауэ еп-
лъыкIэу щыIэхэм лъахэ-
хутэхэм нэхъ къыхагъэщыр 
«Урыху» псалъэр осетинхэм 
«зызышэщIа», «зызыуфэб-
гъуа» мыхьэнэм зэрыху-
ахьырщ. АрщхьэкIэ, мы 
псым хуэгъэзауэ зи  гугъу 
тщIы лъэпкъым щыщхэм 
нэхъ къагъэсэбэпыр езы-
хэр зэсэжа «Ираф» (иро-
ныбзэкIэ - «Араф») къэп-
сэлъыкIэрщ. Осетие Ищ-
хъэрэм псыш хуэр щежэх             
и районым  зэреджэ 
«Ираф» цIэфIэщри къы зы-
те хъукIауэ къа лъы тэри           
аращ.  

Ираныбзэхэр джынымкIэ 
щIэныгъэлI цIэрыIуэ Абаев 
Васо къызэрилъытэмкIэ, 
«Ираф» псыцIэр «ir», «af» 
Iыхьэхэу зэхэтщи, япэр 
зыхуэпхь хъунур осетин-
иронхэр зэрызэджэж фIэ-
щыгъэрщ, етIуанэр къуэ-
кIыпIэ ираныбзэхэм я нэ-
хъыбапIэм (скифхэм я 
бзэри хэту) «псы» мыхьэ-
нэр къыщикIыу хэта пса-
лъэрщ. 

ГъэщIэгъуэнми, щыIэщ 
псым и цIэр тыркухэм я 
бзэм къытехъукIауэ жы зы-
Iэхэри. Апхуэдэхэм зэра-
гъэу вымкIэ, фIэщыгъэр 
зэрызэхэт Iыхьэхэм япэр, 
«ур» жыхуи Iэр, зи гугъу 
тщIы лъэпкъ хэр псым 
зэреджэу щытарщ («су» 
псалъэр лъэхъэнэ жы жьэм 
ямыIа хуэдэ), «ух» пычы-
гъуэр зыхуагъакIуэр цIыкIу 
мыхьэнэр къызэрыкI къэп-
сэлъыкIэм и кIэух ма-
къырщ. 

БЭРАУ  Болэт. 

Профессор  цIэрыIуэм
и  щапхъэ  екIур

хуэдэу  КъБКъУ-м и инженер-техникэ фа-
культетым и унафэщIу щыщыта илъэсхэ-             
ми   абы зыкъигъэлъэгъуащ лэ жьыгъэм и 
къызэгъэпэща кIуэ IэкIуэлъакIуэу, унэ тIа-
кIуэ Iэзэу. Къулътырбей  Хъусенщ еджапIэ 
нэхъыщ хьэм юристхэр щагъэхьэзыр и 
 факультетым и япэ  декану щытари. Нобэ а 
къудамэм щызэтеува Iуэху зехьэкIэ куэ- 
дым я лъабжьэр зыгъэтIылъари а щIэны-
гъэлI цIэрыIуэращ, - жаIэ Къулътырбейм 
къыдэлажьэ IэщIагъэлIхэм. - И IэщIа гъэм-
кIэ бгъэдэлъ зэфIэкI къызэрымыкIуэхэм 
хуэдэ дыдэу, Хъусен цIыхугъэ  лъагэ, 
зэхэщIыкI куу, гу  къабзэ зиIэ цIыху набдзэ-
губдзаплъэщ. А псори я  лъабжьэщ а нэ-
хъыжьыфIым хуэтщI пщIэ инымрэ нэ-
мысымрэ.

Егъэджэныгъэ-гъэсэныгъэ Iуэхум къы-
дэкIуэу Къулъ тырбейм зэфIихащ, мы зэ-
манми ирегъэкIуэкI щIэныгъэ-къэхутэны-
гъэ лэжьыгъэ инхэр. Ахэр и лъабжьэу абы 
игъэхьэзыращ  и доктор  диссертацэр икIи 
ар утыку кърихьащ 1995 гъэм. Лэжьыгъэр 
щIэныгъэлIхэм гунэс ящыхъуащ икIи 
пщIэшхуэ иIэу ноби къагъэсэбэп инженер-
хэм, техникхэм. Абы и  къалэмыпэм 
къыпыкIащ щIэныгъэ тхылъу, методикэ 
тхыгъэ зэмылIэужьыгъуэу 170-м щIигъу. 
Абыхэм яхэтщ математикэмрэ механи-
кэмкIэ  зэреджэ тхылъхэри. Ахэр хуабжьу 
къахуощхьэпэ университетхэм а IэщIа-
гъэхэм щыхуезыгъаджэхэми студентхэми. 
Хъусен и лэжьы гъэ хэр щIэх-щIэхыурэ 
 къытохуэ РАН-м и журналми, нэгъуэщI 
къэралхэм щIэныгъэхэмкIэ я академиехэм 
къыдагъэкIхэми.

ЩIэныгъэлI цIэрыIуэр щIэх-щIэхыурэ 
ирагъэб лагъэ еджагъэшхуэхэм я къэ рал-
псо, дунейпсо зэIу щIэ хэм. Ди республикэм 
и лIыкIуэу щыту, абыхэм я утыку Къулъ-
тырбейм щеIуа тэ механикэмкIэ, къызэ -
рабж техникэр егъэджэныгъэм нэхъыфIу 
къы щыбгъэсэ бэ пы нымкIэ, нэгъуэщI Iуэху-
гъуэхэмкIэ иIэ и еплъыкIэхэр. Абыхэм пщIэ 
лъагэ щагъуэту, гулъытэ хэхаи къы-
щыхуащIу йокIуэкI.

Къулътырбей Хъусен и цIэр иратхащ 
«Адыгэ щIэнгъуазэ» (2006 гъэ), «Респуб-
ликэр зэрыпагэ цIыху хэр» (2009 гъэ) 
тхылъхэм. Дауи, апхуэдэ Iуэхугъуэхэм лъэп-
къыр иримыгушхуэу къанэркъым.

НэхъыжьыфIым и дуней еплъыкIэр, 
гупсысэкIэр, Iуэ ху зехьэкIэр я щапхъэщ            
абы и унагъуэм исхэми. Къыхэдгъэщынщи, 
Хъусен и щхьэгъусэ Риммэ пщIэрэ щIы хь -
рэ иIэу, нэхъыжьхэм я чэнджэщэгъуу, 
 нэхъыщIэхэм я унэтIакIуэу илъэс куэдкIэ 
щылэжьащ КъБКъУ-м и ЩIэ ныгъэ биб-
лиотекэм. Зэщ  хьэгъусэхэм я хъыджэбз 
 закъуэ Маринэ и IэщIагъэкIэ дохутырщ. Нэ-
хъыжьхэр ирогушхуэ я пхъурылъху Къан-
темыр и ехъулIэныгъэхэм. Къэралым и 
еджапIэ нэхъыщхьэ нэхъ пашэхэм халъытэ 
МКъУ-м щIэныгъэрэ IэщIагъэрэ щызэ-
зыгъэгъуэ та щIалэщIэм зэфIэ кIыш хуэхэр 
бгъэдэлъщ. Ар мы зэманым «Мегафон» 
 IэнатIэм Москва щиIэ IуэхущIапIэм що-
лажьэ, аналитикэ проектхэмкIэ абы и къу-
дамэм и унафэщIу.

Къыдэлажьэхэми иригъа джэ студентхэ-
ми пщIэшхуэ къыхуащI Къулътырбей 
 Хъусен. Апхуэдэ гулъытэр лъэпкъ еджа-
гъэшхуэм къихьащ бгъэдэлъ щIэныгъэ 
 куумкIэ, и псэ хьэлэл лэжьыгъэмкIэ, хьэл-
щэн екIумкIэ. И махуэшхуэмкIэ гуапэу   до-
хъуэхъу IэщIагъэлI цIэры Iуэм икIи ди гуа-
пэщ узыншагъэ иIэу ехъулIэныгъэщIэ-              
хэр зыIэригъэхьэну, и унагъуэм куэдрэ 
ящхьэщытыну.

ЖЫЛАСЭ  Маритэ.

аэ ропортхэм зыщаIэти, ди 
щIыналъэхэм щхьэп ры лъэ-
ти хъунукъым. Япэдубыдыр 
яхуэгъэзащ кхъухьлъатэ 
псо ми: ар къэралым ейуэ е 
унейуэ щрырет», - жиIащ 
абы.

КъыщынэмыщIауэ Ев-
рокомиссэр яужь итщ 
 УФ-м и Банк Нэхъыщхьэм 
и лэжьыгъэри езыхэм я 
деж къы щызэпиудыну, 
абы и актив хэр къамыгъэ-
сэ бэпыфын хуэ дэу. АдэкIэ 
Ляйен жиIащ УФ-м и хъы-
барегъащIэ Iуэ ху щIа пIэхэу 
«Russia Today», «Sputnik» 
жыхуа Iэхэри, абы хэм епха-
хэри я деж щамы гъэ-
лэжьэну.

ЩытыкIэр Урысейм и эко-
но микэм зэран хуэмыгъэ-
хъуным хуэунэтIа Iэмалхэм 
тепсэлъыхьащ УФ-м и Пра-
вительствэм и УнафэщI Ми-
шустин Михаил иджыблагъэ 
иригъэкIуэкIа зэIущIэм.

Доллар мелард 37,7-рэ 
и уасэ

Илъэс кIуам УФ-м нэгъуэ щI 
къэралхэм мэкъумэш х э  кIыу 

ярищащ доллар мел ард 37,7-
рэ и уасэ - ар доллар меларди 
7,2-кIэ щIегъу 2020 гъэм а Iэ-
натIэм хамэ хэкухэм сатууэ 
ядищIам.

«АГРОЭКСПОРТ» цент-
рым къызэритамкIэ, псори 
зэ хэту продукцэу тонн мелу-
ан 71,1-рэ хуаутIыпщащ 
 зэгурыIуэныгъэкIэ зыпыщIа-
хэм. Я нэхъыбапIэкIэ ар гъа-
вэ хэкIхэрщ - доллар мелард 
11,441-р абы хуозэ. Адрей 
илъэсхэм елъытауэ ерыс-
къыпхъэ лIэужьыгъуэ нэхъ 
зыхагъэхъуар дагъэрэ 
 тхъууэ ящаращ - апхуэдэу 
щIыналъэхэм хурагъэшащ 
процент 48-кIэ нэхъыбэ, 
дол лар меларди 7,28-рэ 
хуэзэу.

МэкъумэшхэкI нэхъыбэ 
Уры  сейм деж щызыщэхуар 
Европэ зэгухьэныгъэм хы-
хьэ къэралхэрщ - ди деж 
ирашам я процент 41-р зы-
хуэзэр ахэращ. Абыхэм якIэ-
лъокIуэ Тыркур (процент 
11,5-рэ) Китайр (проценти 
9,4-рэ), Къэзахъстаныр 
(проценти 7,4-рэ), Корее Ип-
щэр (проценти 6,7-рэ).

Гъатхэпэм и 1,
гъубж

Граждан зыхъумэ-
жыныгъэм и дунейпсо 
махуэщ

Гуапагъэ зэжеIэным и ду-
нейпсо махуэщ

СПИД узыфэр зыпкърыт-
хэм ящымымэхъэшэным и 
дунейпсо махуэщ

1897 гъэм къалъхуащ 
 КъБАССР-м щIыхь зиIэ и 
нартыхугъэкI, и гуащIэм 
къы пэкIуауэ орден, медаль 
зэ мылIэужьыгъуэхэр зрата 
Щауэ Данил.

Дунейм и щытыкIэнур

   «pogoda.yandex.ru» сайтым 
зэ ритымкIэ, Налшык уфауэ 
щыщытынущ, пIалъэ-пIа-
лъэ  кIэрэ уэшх къыщеш-
хынущ. Хуабэр махуэм гра-
дуси 5 - 7, жэщым градуси 3 
- 4 щыхъунущ.

Гъатхэпэм и 2,
бэрэжьей

МафIэдзым (сенычым) и 
дунейпсо махуэщ

1805 гъэм къалъхуащ тхы-
дэдж, Кавказым и этног-
раф, адыгэхэм куэдрэ ятет-
хыхьа Люлье Леонтий.

1920 гъэм къалъхуащ ады-
гей усакIуэ, Совет Союзым и 
ЛIыхъужь Андырхъуей Хъу-
сен.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык уфауэ 
щыщытынущ, пIалъэ-пIа-
лъэкIэрэ уэшх къыщешхы-
нущ. Хуабэр махуэм градуси 
7 - 9, жэщым градуси 4 - 5 
щы хъунущ.

лIауэ щыIэ унафэхэм 
 щыгъуазэ узыщI офи-
циаль нэ сайт зэры лажьэр. 
Апхуэдэуи цIыхум телъ 
щIыхуэр абдежым щип шы-
ныжи хъунущ. Къищы нэ-
мыщIауэ, Къэрал, муници-
пальнэ Iуэхутхьэбзэхэм 
зыуэ щыт я порталым щIы-
хуэ зытелъхэми ар езыгъэп-
шынхэми онлайн-щы ты-
кIэм иту къаIэрохьэ Iуэ хур 
зэрекIуэкIым теухуа хъы-
барыр. 

Интернет-платформэ-
хэм фыщрилажьэкIэ фы-
хуэсакъын хуейщ фи па-
ролхэр хъумауэ щытыным 
(фи паролхэр пIалъэ-пIа-
лъэкIэрэ фхъуэж, банк-             
хэм я гуэдзэн зэмылIэу-
жьы гъуэхэр фиIэмэ нэ-
хъыфIщ), электрон пощт, 
мессенджер, социальнэ 
сеть шынагъуэншэхэр 
къэв  гъэсэбэп.

БАХЪСЭН  Ланэ.

ЩIыхуэ 
ятелъмэ 

зрагъащIэ

НАРТХЭ я щакIуэжьыр махуэ къэ-
сыхукIэ щакIуэ кIуэрт. Махуэ 

къэсыхукIи зыгуэр къихьырт. Е 
бжэн, е щыхь, е бланэ къимыукIауэ 
нартхэ я щакIуэжьым зэи къигъэ -
зэжакъым. Апхуэдэу нартхэ я 
щакIуэжьыр щакIуэ кIуауэ, шыгъу 
шхыпIэ ищIам зы бжэн къыб-
гъэдыхьэри, шыгъур ишхыу щIи-
дзащ. ЩакIуэжьыр еуэри, бжэныр 
къиукIащ. Бжэным бгъэдыхьэри и 
фэр трихащ, и жьэнфэныр къри-
дзри, мафIэ ищIри игъэжьащ. 
Бжэным и фэр техауэ лъэныкъуэм-
кIэ щылъу, и лыр жыгым фIэдзауэ 
фIэлъу, и жьэнфэныр дзасэм 
 къы фIихыжри, «сшхынщ» жиIэу и 
жьэм щыхуихьым, лы Iыхьэр Iэ-
щIэлъэтри, бжэныр зэрыщытауэ 
къеплъу къэувыжащ.

Нартхэ я щакIуэжьым, и гъа - 
щIэм апхуэдэ гъэщIэгъуэн имы-
лъэгъуауэ, игъэщIагъуэу щIи- 
дзащ.

- Сэ сызэрыцIыкIурэ сощакIуэ- 
ри, си гъащIэм мыпхуэдэ гъэщIэ-
гъуэн слъэгъуакъым, - жиIащ нарт-
хэ я щакIуэжьым.

- Ар гъэщIэгъуэнкъым, гъэ щIэ-
гъуэн ухуеймэ, Гъудэберд къы щы-
щIарщ гъэщIэгъуэныр, - жиIэри 
бжэ ныр мэзым хэлъэдэжащ.

- Сэ нэхърэ нэхъ гъэщIэгъуэн 
къы зыщыщIа Гъудэбердыр къэз-
мыгъуэтауэ сыкъемыкIуэлIэн, - жи-
Iэщ нартхэ я щакIуэжьми, и ша-
бзэр и кIэпкъым дидзыжри ежьэ-
жащ лъыхъуакIуэ.

Зы къуажэм дыхьэм, абы дэ - 
кIым, адрейм дыхьэм - «Гъудэберд 
жыхуаIэр мы къуажэм дэмысу 
пIэрэ?» - жиIэм лъыхъуэурэ, зэман 
зыбжанэкIэ лъыхъуащ нартхэ я 
щакIуэжьыр.

Жэщ куэдрэ махуэ куэдкIэ, мазэ 
куэдкIэ, илъэс зыбжанэкIэ лъы-
хъуауэ нэблэгъащ Гъудэберд зы-
дэс къуажэм. Модрей къуажэрщ 
 Гъудэберд щыпсэур», - жаIэри ягъэ-
кIуащ а къуажэм. Нартхэ я ща-
кIуэжьым Гъудэбердым и къуажэр 
къыщигъуэтым, и унэм щIэуп-
щIащ.

- Модэ къуажэкум щопсэу узы-
щIэуп щIэр, - жаIэри а лъэныкъуэм-
кIэ яутIыпщащ.

Нартхэ  я щакIуэжьым  Гъудэберд 
и  унэр  къигъуэтри  дыхьащ. ПщIан-
тIэм зылI дэтт зы шыдыхъурэ зы 
шыдыбзкIэ Iуэуи, фIэхъус ирихри 
еупщIащ:

- Гъудэберд и унэр мырауэ пIэрэ? 
- жиIэри.

ЛIым фIэхъусыр Iихыжри:
- Сэращ, еблагъэ! - жиIащ.
- Себлэгъэнут, - жиIащ ща кIуэ-

жьым.
Гъудэберд шыдыхъумрэ шы-

дыбзымрэ щIитIыкIыу щIидзауэ, 
шыдыбзыр еIэбыхри, зы мэш 
 щхьэ мыж цIыкIу къищтащ. Гъудэ-
берд абы и пэм еуэщ бжэгъу иIы-
гъымкIи, и пэм лъыр кърихуащ. 
ПщIэнтIэпсыр къехуэхыу махуэм 
жэщ пщIондэ зэрыIуа шыдитIыр 
ири мыгъэIэбыхыу щIитIыкIыжри, я 
лъэ гуажьэм къэс ятIэпсу бом 
 щIихуэжри, и пхъэрыгъажэр ири-
гъэ лъэдэжащ. КъыIуамыхыфынуи 
хьэлэ быдэу IуиукIэжащ. Щ а кIуэ-
жьым ар щилъагъум, и щхьэр 
 игъэсысри игукIэ жиIащ: «Мып-
хуэдэу гущIэгъуншэу зэры щы тыр 
арауэ къыщIэкIынщ мыр гъэщIэ-
гъуэну щIыжаIар».

Гъудэбердым шыдыхъумрэ шы-
дыбзымрэ апхуэдэу игъэзэгъэжа 
нэужь:

- НакIуэ иджы, си хьэщIэ, унэмкIэ, 
- жиIэри щIишащ, игъэтIысащ. 
Фадэ-пIастэ Iэни къыхуищтащ. 
Ири гъэшхащ, иригъэфащ. Зригъэ-
гъэпсэхури къеупщIащ:

- СыткIэ укъысхуейт?
- Сэ мыпхуэдэ гъэщIэгъуэныр 

къысщыщIати, абы сыкъыте кIу-
хьащ. Сэ нэхърэ нэхъ гъэщIэгъуэн 

ЛЪЭКIЫНЫГЪЭШХУЭ зы-
хэ лъа лъэпкъщ нартхэр. 

Ахэр бийм зэи щышынэу 
щы такъым. Ауэ пщытхьэ 
нэпсей бзаджэ Пэкъуэ IущIа 
иужькIэ, хьэIуцыдз быным 
мэл гуартэ IущIэмэ зэры-
щышынэм хуэдэу, нартхэр 
абы щышынэрт.

Нартхэм пщытхьэ Пэкъуэ 
зыхуагъэщхъырт, щхьэщэ 
хуа щIырт, сыт нэхъыфIу яIэ-
ми тыгъэу хуахьырт:

- Тхуэпсэу ди пщытхьэ Пэ-
къуэ... - жаIэурэ.

Зэгуэрым, ятелъ хьэлъэм 
я плIэр иухуауэ, нартхэм ты-
гъэ Пэкъуэм щыхуахьым, 
гъатхэ щыблэм и макъым 
ещхьу къэIуащ макъ лъэщ 
гуэр.

- Нарт лIыхъужьхэ! Куэдщ 
а жэ жьакIэ Пэкъуэ къэраб-
гъэжьым тыгъэу хуэфхьар! 
Нарт лъэщхэр щхьэхуиту 
щытын хуейщ!

Тыгъэ зыхьхэр щтауэ, къэ-
хъуар ямыщIэу кIий макъыр 
щы зэхахым, я пIэм ижы-
хьащ. Нартхэр къызэп лъэкI-
ри ялъэгъуащ: кIияр нарт 
щIалэ хахуэм и хахуэж 
Уэзырмэджт.

Нартхэр пэплъэрт а пса-
лъэхэм папщIэ Пэкъуэ 
щыблэкIэ къеуэу лIыхъу-
жьыр и пIэм ириукIыхьы-
ным. Ауэ щыбли щыIакъым, 
Пэкъуэ нэпсей бзаджэр пэж 
дыдэу къэрабгъэт.

Ауэ нартхэм ящыщу зы-        
ри къедэIуакъым Уэзыр-
мэджым, апхуэдизкIэ я гур 
Пэкъуэм ириудати. Нартхэм 
хуащI тыгъэфI къомыр Пэ-
къуэм зэришхым хуэдэу 
екIуэкIырт.

Абы иужькIэ куэд мыщIэу, 
нарт лIыхъужь лъэпкъыр зэ-
рышхыкI я лэгъупышхуэм и 
хъуреягъкIэ къеувэкIащ. Лэ-
гъупыр къуршитIым я зэ-
хуакум щIым щыхэтIат. Лэ-
гъупыр апхуэдизкIэ инти, 
 къурш гуэлипщIым ярыт 
псыр ихуэрт.

А лэгъупым щхьэкIэ нарт-
хэм зэныкъуэкъу къахыхьат: 
дэтхэнэ зыри а лэгъупымкIэ 
япэ пщэфIэну хущIэкъурт. 
Арати, лъэпкъым унафэ 
ящIащ лэгъупым из псыр 
мафIэ щIимыщIэу къэзы-
гъэвэф нартым иратыну. 
Мыл хьэдзэжь къуршыщ-
хьэм къыкIэрачри, лэгъу-
пым из ящIащ. Ауэ зыми, лэ-
гъупыр къигъэвэн къэгъэ-
науэ, мылыр игъэткIун 
 хулъэкIакъым мафIэншэу. 
Псоми укIытауэ я щхьэр 
ягъэкIэрахъуэрт:

- Ар зылъэкIынур псори 
зылъэкI Пэкъуэщ, - жаIэрт.

Мыбдежым зэхуэсахэр 
зэлъыIуитхъуурэ къэплъэн 
кIуэкIэр ищIу, занщIэу зричу 
лъэн хуэдэ, нарт щIалэ 
Уэзырмэдж лэгъупым бгъэ-
дыхьащ. Нэр здынэ мып-
лъыс  уэгум  и нэр шына-

Уэреда, уэреда...
Уэ хьэм уэрэдыр жебгъэIэщ,
Фызэбгъурыту фекIуэкI,
Зи лъэбжьанипщIыр дыжьын,
Дыжьыныбжьэр зытет,
Хьэмым тетым я лей.
Я леягъэр гъунауэщ,
Аслъэныжьри гъунауэщ,
ЩхьэIуор хыфIадзэ,
Хьэ мысэри къыщIадз,
ХъупIэ дахэми щагъэхъу,
Уэ, псори тхьэм и хьэщIэ,
Гъатхэ махуэ бэвыр мэгъуагъуэ,
Къалъым и IэфIым щагъэхъу.
Жыр маисэр зыщIэт
Хьэмым тетым я лей.
ЩхьэIуор хыфIадзэ,
Матэ щэрыщэхэр хагъэщI,

Тхьэмадэ махуэр ди пашэщ,
Аргъынэ пашэти мэбакъуэ.
Гъэлъэхъум и пшэр гущэр ди цыщтеудщ,
Жэмыбгъэ пшэрыр ди нышщ.
Батыргъэн лъабжьэр ди шыпсщ,
Мэлыбгъэ пшэрыр ди Iэпэ шыпсщ.
Аргъынэ кIыхьыр ди жагъуэщ,
Шынакъ кIы гъуанэр ди щIасэщ.
Пшэрыхь щIалэр къоджэж,
Дэ дызэджэжурэ дыхокI,
МэкъупIэ махуэр доупщIэ.

Цы пхын зиIэр къоджэ,
Чэу щIыбым щытщ,
Чэу щIыбым дэсмэ,
И чы пыIэр щхьэроху,
Пщащэу зызыгъазэри кърешэ.
Щауэри кърешэ,
Абы и къуэ шырхэр
Абы и анэжьым доджэгу.
Абы и джэдыгухэр
Абы и шыпхъумэ зэрахьэ,
Абы и щхьэузыхьу

гъуэу триубыдэри, и джатэ 
хьэлъэ Iэтар занщIэу игъэ-
хъуэпскIащ.

- ФыкъэдаIуэ, нарт лIы-
хъужьхэ! - гуоуащ Уэзыр-
мэдж. - Нобэ щакIуэ сыз-
дэкIуам сукIащ Пэкъуэ ажэ 
жьакIэ къэрабгъэжьым и 
IуэхутхьэбзащIэу блы, щыб-
лэмрэ уафэ гъуагъуэмрэ я 
тхьибл... - ИгъащIэм ду-
нейм щыжамыIа псалъэхэр 
Уэзырмэдж къызэры жьэ-
дэкIыу, уафэр къызэщIэу-
фIыцIащ, нартхэм я лэ-
гъупым илъ мыл хьэдзэжь-
хэр ткIуащ.

Нэхъри нэхъ лъагэжу 
Уэзырмэдж и джатэр иIэт-
ри, нэхъри губжьауэ, нэхъ 
иныжу гуоуащ:

- Ей, лъыиф, Пэкъуэ бза-
джэ! Нобэ къурш зэхуакум 
сэ уи тхьибл, мэзхэмрэ 
псыхэмрэ зыхъумэ тхьэхэр 
сукIащ...

Пшэхэм уафэр щIахъу-
мащ, пшагъуэ гуэрэныр лэ-
гъупым кърихыу хуежьащ. 
ИтIанэ, зи псэр IукIауэ зэхэт 
нарт гупым телъыджэ къа-
щыхъуауэ, Уэзырмэдж Пэ-
къуэм зэрыхуэдэлъар зэха-
хащ:

- Сэ уэри узукIынущ, Пэ-
къуэ! Зэхэпхрэ, пщытхьэ, 
къэрабгъэжь бзаджэ!

Iэуэлъауэ ищIу нартхэм я 
лэгъупым бахъэ псы 
пщтырыр жыжьэу иутхыу 
къи къуэлъыкIыу щIидзащ. 
Щыблэр ину къэцIычри, 
уафэр зыуфэбгъуа пшэ 
фIыцIэ гуэрэнхэр зэкIэщIи-
хужри, псори зэуэ щым хъу-
жащ.

Нарт лъэпкъым итIанэ 
бэлыхьыр къахыхьащ. Уэшх 
щымыIэжу дыгъэ жьэ-
ражьэм и бзий пщтырхэм 
щIыгур игъэгъурт, дунейм 
щхъуантIагъэ тетыжтэкъым, 
жыгхэм тхьэмпэхэр къа-
пыщэщыжат. Iэщхэмрэ 
хьэкIэкхъуэкIэхэмрэ зэте-
лIэжат. Фызхэр лъхуэжыртэ-
къым. Къурш псынэ щIы-
Iэхэр игъукIыжат.

ГущIэгъу къахуищIыну, 
хьэзаб къатрилъхьар ятри-
хыжыну елъэIуу нартхэм ты-
гъэшхуэ яIыгъыу Пэкъуэ 
 губжьам и деж кIуащ. Дэнэ 
лъэныкъуэкIи щы зэ хэп хы-
жыр лъэIу макът:

- ГущIэгъу къытхуэщI, ди 
пщышхуэ, ди тхьэ Пэкъуэ... 
Ауэ тыгъэ зратыни ягъуэта-
къым. Нартхэм я пщытхьэм 
и лъэужьи дунейм щагъуэ-
тыжакъым. Уэзырмэдж и 
губжьым игъэшына пщыт-
хьэ Пэкъуэ, зэи щIым къи-
мыгъэзэжыну, уафэм дэ-
кIуеижащ. Уафэгум къису 
Пэкъуэ нартхэм хьэзабыр 
яригъэшэчырт, и щIыхьыр 
зэракъутам къигъэгуб-
жьауэ. Iэмал щамыгъуэ ты-
жым, нартхэм Уэзырмэдж 
къаувыхьащ:

- Сыту дынасыпыншэт уэ 
укъыщалъхуа махуэм, Уэ-
зырмэдж. Дуней псоми уи 
ягъэшхуэ екIащ, бэлыхьри 
ди лъэпкъым къатеплъ-
хьащ. А бэлыхьыр къытхуэ-
зыхьа уэ ажалыр пхуэфа-
щэщ!

Уэзырмэдж и макъ лъэ-
щыр цIыху куэд Iэуэлъауэм 
къахэIукIащ:

- Ажалыр нартым и деж-
кIэ шынагъуэкъым! Ауэ япэ 
сэ а ажэ жьакIэр сукIынщи, 
лъэпкъ щхьэхуит фыс-
щIынщ...

Арати, нартхэм я топ иныр 
яузэд. Уэзырмэдж топым 
 йопщхьэ. Топым и уэ ма-
къым къуршыжьхэр еут-
хыпщI, нарт щIалэщIэр Iэуэ-
лъауэ ин ищIу Пэкъуэ и аб-
джыпс унэшхуэу уафэгум 
тетым щIолъатэ.

- Уэ ущымыIэжмэ, сэркIэ 
щIыр зэшыгъуэщ, - жеIэ Уэ-
зырмэдж, ажэ жьакIэ тхьэм 
зыхуегъазэри.

- Еплъыхыт щIым, плъа гъу-
рэ псэ лъэпкъ зыхэмытыж 
щIыр? Плъагъурэ жыг 
пцIанэ тхьэмпэ зыпы мы-
тыжхэр, дыгъэм илыпщIы-
жа удзхэр? Зи бгъэхэр щIэ-
гъуэжа, лъхугъэ зымыщIэж 
цIыхубзхэр плъагъурэ? Еп-
лъых, ди тхьэ...

Пэкъуэ  шынауэ  и аб-
джыпс унэшхуэм и щхьэ-
гъубжэмкIэ къыдэплъащ. 
Уэзырмэдж и джатэм ажэ 
жьакIащхьэ бзаджэр пигъэ-
хуащ.

ИтIанэ уэгъум иIыгъа 
щIым уэшхым лъыр хэту 
къыщрикIуту къешхыу 
щIи дзащ. Мэз къэ щIэ рэ-
щIэжахэмрэ тафэхэмрэ 
уэ сэпс къа бзэм итхьэщIы-
жащ.

Дунейр къызэщIэгъэ-
гъэ жащ, бэвыгъэр дунейм 
 тез хъужащ. ЦIыхубзхэм я 
гуауэри ящхьэщыкIащ. 
Гъа щIэр псышхуэу къи-
быр гъукIыу щыщIидзэ-
жащ.

КъуршитIым я зэхуакум 
щIым щыхэтIа нарт лэгъу-
пыжь упщIыIужар мафIэ 
щIэмыщIауэ къэкъуэлъэ-
жащ. Махуэхэри, мазэхэ-
ри, илъэсхэри кIуащ, лIэ-
щIы гъуэ Iэджи екIуэкIащ, 
ауэ нарт щIалэ Уэзырмэдж 
Пэкъуэ бзаджэм зэры-
текIуар щIым щыпсэу 
цIыхухэм ягу къигъэкIыжу 
лэгъупыр къовэ, къокъуэ-
лъыкI. ИужькIэ лэгъупым  
и хьэлъагъым щIым ар                  
хихуащи, лэгъупым и                     
щIыIур щхъуантIагъэм 
щIи гъэнащ. ЩIы зэгуэт-
хъы пIэхэм и деж псы пщты-
рым и тхъурымбэхэр нарт 
лэгъупыжьым къыщыдеут-
хыкI. ЦIыхухэм хуэсакъыу                 
а къыщIэжыпIэхэр мывэ-
хэмкIэ къащIыхьауэ, псы 
хущ хъуэкIэ йоджэ.

Нартхэм  я  лэгъуп

Гъудэберд

зыщыщIа Гъудэберд къыщыщIар 
къезгъэIуэтэжынщ жысIэри сы-
къыпхуэкIуащ, - жэуап итыжащ ща-
кIуэжьым.

- Абы щыгъуэ сэри бжесIэнщ 
къыс  щыщIа гъэщIэгъуэныр, - жи-
Iэри къригъэжьащ Гъудэбердым и 
хъыбарыр. - Сэ щхьэгъусэ дахэ 
бэлыхь сиIэу сыпсэурт. Iейуи сы-
мып сэууэ, игъуэу сыпсэурт. Зи мы-
бы сыхуейщ жыхуиIэри унэ гуа-    
 щэм игъуэту згъэпсэурт.

Апхуэдэурэ илъэс зыкъомкIэ ды-
зэдэпсэуауэ, быни димыIэу, си 
фызым лIы зэришэу зэхэсхащ. 
ЦIыхухэм къызжаIэ мыхъумэ, сэ 
зыри дэзмылъагъуурэ зыкъомрэ 
кIуащ. «Мыр цIыхухэм жаIэ, мыбы 
ухуейкъым, щыгъэт», - жесIэурэ 
екIуэкIыурэ, икIэм-икIэжым, си 
 нэ кIэ слъэгъуащ. Абы щхьэкIэ си 
фызым сыщешхыдэм, «щызгъэ-
тыни» къызжиIащ. Абы иужькIи зы 
зэман дэкIащ.

Си адэм къыщIэнауэ зы жэз 
 къамышы диIэт, «мыпхуэдэу хъу!» 
жыпIэрэ зыгуэрым уеуамэ, узэуар а 
жыхуэпIам хуэдэу хъууэ. Пщэд-
джыжь гуэрым, сыжейуэ сыхэлъу, 
си фызым а къамышыр къищтэ-          
ри, «хьэ хъун» жиIэри къызэуэри, 
хьэ  къарэжь  сыхъуауэ  сыкъэу-
шащ. Си бзэр мыпсэлъэжу, си Iи си 
лъакъуи симыIэжу, зыри слъэ мы-
кIыжу.

Унэм сыкъыщIихури, шхыни къы-
зимытыжу пщIантIэм сыкъыдэ-
нащ. Си фызми зэришэ лIыр къы-
хыхьэжыпащ, сэ къэзлэжьа си 
мылъкур ишхыу, си пIэм хэлъу, си 
фызым и гупэм хэлъу. Сэ пщIан-
тIэм сыдимыгъэлъу башкIэ къы-
зэуэ щыхъум, а псори си гум 
темыхуэу, мэжэщIалIи сыхъуауэ 
сы лIапэу щыхуежьэм, си щхьэр 
дэсхри сежьэжащ.

ЩIымахуэпэм сыдахуар, пщIан-
тIэ-пщIантIэм сыдыхьэрэ сына-
цIэу, хьэхэри щIагъуэу къызэмы-
бэну, цIыхуми къысхуадзIамэ 
сшхыуэ, къысхуамыдзми сыкъы-
дэкIыжу гъатхэр къэсыхукIэ къэс-
кIухьащ. Гъатхэр къэсауэ Iэщхэр 
 хъупIэм щекIуэкIым садекIуэкIащ. 
«Хьэ къарэжьыфI къэдгъуэтащ», - 
жаIэри мэлыхъуэ щIалэхэри 
 гу фIэурэ сашащ. Хьэхэр ягъэшхэн 
хуей хъури, хьэIусыр кхъуафэм 
щракIэм, сэ абыкIэ сахуэшхэн зда-
къым икIи сахыхьакъым.

ИтIанэ, зы щIалэ гуэрым езым 
ишхым щыщ тепщэчым кърилъ-
хьэри къигъэуващ, сетIысылIэри, 
псори къызэплъу, зыри къизмынэу 
сшхащ. Абдежым къыщыщIа дзэ-
ри, тепщэч щхьэхуэрэ Iэнэ щхьэ хуэ-
кIэ сагъэшхащ.

ДыщекIуэкIым сахыхьар дыкъе-
кIуэкIыжыхукIэ сахэтати, зы псэущ-
хьэ хэзмыгъэщIу схъумащ. Зы 
 дыгъужь къыIухьауи псэууэ Iузгъэ-
кIыжакъым. Сэ сыздэщыIэмкIи  зы 
мэлыхъуэхьэ нэзмыгъакIуэу си 
 закъуэ схъумащ. «Мыр хьэ къы-
зэрыгуэкIкъым, хьэ Iущщ. Хьэ лъэп-
къыуи къыщIэкIынукъым», - жаIэрт 
сэр щхьэкIэ. Си Iуэхур зытетыр 
яжесIэну Iэмал сымыгъуэту, си 
бзэр мыпсалъэу апхуэдэу гъэр зи 
кIыхьагъым садэщIыгъуащ, фIыуи 
сыкъалъэгъуащ.

Апхуэдэу гъэ ехъугъуэри духри, 
бжьыхьи хъуауэ дыкъыщыкIуэ-
жым, жэщ къыттехъуэри, зы къуа-
жэ гуэрым и бгъум деж дыкъы-
щыувыIауэ, мэлыхъуэ щIалэхэр 
 къуажэм дыхьати, хъыбар къахьри 
къэкIуэжащ: «Къуажэм гузэвэгъуэ 
дэлъщ, жылэр пщым и пщIантIэм 
щызэблокI. Гъэ къэсыхукIэ пщым      
и фызыр малъхуэ, къилъхур мэ-
кIуэд. Иджы ныжэбэ и лъхуэгъуэ-
щи, ныжэби кIуэдыну пIэрэ жари 
мэгузавэ», - щIалэхэм лэгъу пэ-
жьым щыжраIэм - «АтIэ, дэ хьэ 
 дэгъуэ дызэриIэр щхьэ абыхэм 
яжевмыIарэ?» - жиIэри лэгъупэ-
жьым игу сыкъэкIащ. Ар лэгъу-
пэжьым зэрыжиIэу, щIалэхэм 
ягъэзэжри си хъыбарыр хуаIуэ- 
тащ. Арыххэу къакIуэри сэри са-
шащ пщым и деж. Гуащэр щылъ-
хуэну унэм сыщIаутIыпщхьэри             
бжэ къуагъым сыкъуэтIысхьащ. 
Жэщыбг зэрыхъуу гуащэр лъхуащ. 
Сэри гуащэр зэрылъхуэу сы-
къэтэджри кIэкIэ сеуэурэ фызитI 
фIэкIа къыщIэзмынэу къыщIэс-
хуащ. Унэм бжэIулъэ зэрыратыжу 
си кIэр щIэзупщIэщ, зызэкIуэ цIыс-
шыхьыжри, бжэ къуагъым деж сы-
гъуэлъыжащ.

Сымыжейм, сыщылъым, сымы-
жейм, сыщылъурэ, нэхущ нэбла-
гъэу хуежьауэ, гуащэри фызитI и 
гъусэри жеяуэ, бжэр щэху цIыкIуу 
зыгуэрым къыIуихри къыщIыхьащ, 
хъыдан  жэрумэм  кIуэцIылъ  са-
бийр щIихыу щыщIэкIыжым, сеIэ-
ри субыдащ. Сеплъри, ди къуажэ 
дэс уд фызыжь цIыкIурт. Езыми 
 сыкъицIыхужри «Гъудэберд, су-
мыIуатэ, зы зэман гуэр щхьэпэ 
сыпхуэхъужынщ, сутIыпщыж, са-
бийми сыхуейкъым», - жиIэри къы-
щызэлъэIум, сабийри езгъэгъэ-
тIылъри, езыри къэзутIыпщыжащ. 
Пщэдджыжьым сабийр ямыды-
гъуауэ нэху къыщекIым, къуажэм 
цIыхуу дэсым сыкъаувыхьащ. Хэт 
IэплIэ къысхуищIу, хэти ба къыс-
хуищIу,  хэти  Iэ    къыздилъэу. 
«Иджы  дэ  мыбы  къытхуищIар  да-
уэ хуэт щIэжыну?» - жаIащ къуа-
жэм. «Мылъ ку еттынути - хьэщ. 
Ахъшэ еттынути - хьэщ. Зэ дгъа-
шхэу дутIыпщыжкIи - хъункъым.          
Ди пщIантIэм игъащIэкIэ щы д-
гъэIэнути, къыщалъхуа зы щIыпIэ 
гуэр иIэу къыщIэкIынщи, игу къы-
зэрихьэу кIуэжынщ, - жиIащ пщым, 
- абы нэхърэ нэхъыфIщ,  хуейм 
кIуэжынщ, хуейм къэнэнщ, къуа-
жэм хъыджэбзу дэсыр къызы хуэф-
шэси, и цыпэм и зырыз, ды-щэ за-
щIэу, дэнлъэч пыфщIэ».

Къуажэм хъыджэбзу дэсыр 

 къы зэхуашэсщ, сагъэуври си 
цыпэм и зырыз дэнлъэч къыспа-
щIащ. СызэщIэцIууэу, дэнлъэчхэр 
псалъэу, фIыуэ сагъэшхэжри сы-
къыдэкIыжащ. «Иджы мыпхуэдиз 
фIыгъуэр къыщысхьакIэ, си фы-
зым хуэсхьрэ сыкIуэжмэ, сыдигъэ-
хьэжынщ», - жысIэри сыкъэкIуэ-
жащ. Си фызым ху щIигъэпщу 
пщIантIэм дэту, сэри куэбжэм деж 
сыувауэ сыщытти, къаплъэри 
 сы къыщилъагъум: «А тхьэмыщ-
кIэжь мыгъуэ, упсэу? Лей уэсхащ, 
къысхуэгъэгъу, къакIуэ мыдэ», - 
жиIэри сызришалIэри си щхьэ- 
фэм Iэ дилъащ. ЩIыхьэжри жыр 
лэныстэр къищтэри зыри къэмы-
нэу пищыкIащ. ПищыкIахэр игъэ-
тIылъри, си адэм къыщIэна 
 къамышыжьыр къыщIихри къы-
щIэ кIыжащ. СыгуфIэу сыщытт, 
«иджып сту сызэрыщытауэ цIыху 
сы  хъужынущ», - жысIэу.

«Мыр хьэ сщIати - дунейм къы-
тохьэ, цIыхухэми ялъагъу икIи 
 ягъашхэ. Дунейми къытехьэ мы-
хъуу, цIыхуми ялъагъу мыхъуу 
жьынду щIы!», - жиIэри къызэуэри 
жьынду сыхъури сылъатэри се-
жьэжащ.

Япэм хьэуэ сыщыщытам си Iуэ-
хур нэхъыфIт. Дунейми сыкъыте  -
хьэ хъурт икIи сагъашхэрт. Иджы 
дунейми сыкъытехьэ мыхъуу, 
цIыхуми сыкъалъагъу мыхъуу 
жьын ду сыхъури сежьэжауэ, шхын 
щхьэкIэ сылIэу къэскIухьурэ, сы-
лIапэ щыхъум, «абы фIэкIа схуэ-
шэчыжынукъым», - жысIэри джэд 
къыщIэсхыну зы джэдэщ гуэ рым 
сыщIыхьащ.  Лъэуейм  сыдэIэбеяуэ 
джэдыр кIийуэ къыщеслъэфэхым, 
джэдыр зей уд фызыжь цIыкIур,            
сэ сутIыпщыжар, арауэ къыщIэкI-
ри къэсащ. «Мыр си джэдщ, Гъудэ-
берд, умышх, сэ зэгуэр щхьэпэ 
сыпхуэхъужынщ жысIауэ щыта-          
щи - сыпхуэхъунщ. НакIуэ, уэ нэлъа-
ти нэкIуэж, сэри фи деж сы-
нэкIуэнщ», - жиIэри, сэ сыкъэлъа-
тэри сыкъэкIуэжащ.

Езыри кIэщIу сяужь иту къэ  сащ. 
БжэIулъэ зэта унэм щIыхьэри, 
 пхъуантэм си адэм и къамы-
шыжьыр къыдихри къыщIихащ: 
«Мыр зэрыщыта Гъудэберду 
щIыж!» - жиIэри къызэуэри мы 
 сы къызэрыплъагъу Гъудэберд сы-
хъужащ. «Мэ иджы, Гъудэберд, уэ 
пщIэнур пщIэжынщ, сыкъэплъэ-
гъуакъым - услъагъужакъым», - жи-
Iэри къамышыр къызитыжащ, 
бжэм бжэIулъэр схуIуихри, езыр 
кIуэжащ.

Сэри къамышыр къызэрысIэ ры-
хьэу сыщIыхьэри, си фызымрэ и 
лIымрэ зы пIэм жейуэ хэлъти, 
шхыIэныр ятесхри: «Шыдыхъурэ 
шыдыбзрэ мы тIур щIы, срилэжьэ-
ну!» - жысIэри, сеуэри хъуащ. Уэ не-
тIэ куэдрэ укъызэплъащ ахэр 
щеIэбыхам ину сызэреуам щхьэ-
кIэ. Зыри шхын язмыту щыщIэсхуэ-
жами, бор зэрыятIэми уеплъащ. 
«Мыр гущIэгъуншэщи аращ щIэ-
гъэщIэгъуэныр», - жыпIауи къы щIэ-
кIынущ. Ауэ си фызу щытар мо 
шыдыбзыр аращ. ИлIу щытар 
шыдыхъуращ. Аращ сэри абыхэм 
апхуэдизу гущIэгъуншэу сащIы-
хущытыр, - жиIэри, Гъудэберд и 
щхьэм и хъыбарыр нартхэ я ща кIуэ-
жьым жриIэн иухащ.

- Пэжщ,  ар сэ къысщыщIам 
 нэхърэ нэхъ гъэщIэгъуэнщ, - жиIэ-
ри нартхэ я щакIуэжьри къэкIуэ -
жащ.

Цы пхын жари дыкъашэ,
Дыкъэзышэри имыс,
Исхэр къыдэмыгугъу,
Ахэр гугъу емыхь,
ЯлI деж мэкIуэж.
Жэщ цы пхынми
Дигу ныкъуэр хегъэщI.
Дэ ди гухэщIхэр
Ди анэ-ди адэмэ ямыщIэ,
Цыпхынэ дызыщIа фызым
Ди псэкIуэдыр и дежщ.

Дыкъэзышэр  къыдэмыгугъу

Зи  лъэбжьанипщIыр  дыжьын Батыргъэн лъабжьэр
ди шыпсщМатэ мин-мину уогуэш,

Уи хьэм хьэнцэхэр дэпIыгъщ.

НапэкIуэцыр зыгъэхьэзырар
ТАБЫЩ Муратщ.

